
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՅՈՑ ՁՈՐԻ ՄԱՐԶՊԵՏԱՐԱՆԻՆ ՀԱՏԿԱՑՎԱԾ ԳՈՒՄԱՐԻ ԲԱՇԽՄԱՆ ՄԱՍԻՆ

Հիմք ընդունելով Հայաստանի Հանրապետության Վայոց Ձորի մարզի Խաչիկ համայնքի անհատական տների բնակիչների բնակարանյին խնդիրների լուծման անհրաժեշտությունը, ինչպես նաև առաջնորդվելով Հայաստանի Հանրապետության կառավարության 2012 թվականի մայիսի 24-ի N 711-Ն որոշմամբ՝ Հայաստանի Հանրապետության կառավարությունը որոշում է.
1 Հայաստանի Հանրապետության կառավարության 2012 թվականի մայիսի 24-ի <<Հայաստանի Հանրապետության 2012 թվականի պետական բյուջեից գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացումներ կատարելու մասին>> N 711-Ն որոշման 1-ին կետի 9-րդ ենթակետով հաստատված հավելված 9-ի 3.1 կետով նախատեսված միջոցները՝ որպես անհատույց պետական աջակցություն, համայնքի վարչական սահմաններում բնակարան ձեռքբերելու կամ համայնքի վարչական սահմաններում նոր շենք կառուցելու նպատակով հատկացնել համայնքում առկա քանդման ենթակա վթարային` 4-րդ աստիճանի վնասվածություն ունեցող բնակելի տներում բնակվող ընտանիքներին` համաձայն հավելվածի:
2. Սահմանել, որ` 
1) վթարային` 4-րդ աստիճանի վնասվածություն ունեցող բնակելի տները ենթակա են քանդման սեփականատերերի միջոցներով` աջակցության միջոցով բնակելի տան շինարարական աշխատանքների ավարտման փաստագրումից ոչ ուշ, քան մեկամսյա ժամկետում. 
2)	աջակցության միջոցով բնակելի տան ձեռքբերման ժամկետը սահմանվում է աջակցություն ստացող քաղաքացու և Հայաստանի Հանրապետության Վայոց Ձորի մարզպետի միջև աջակցության տրամադրման մասին պայմանագրի կնքման օրվանից 6 ամիս, իսկ անհատական բնակելի տան շինարարական աշխատանքների ավարտման ժամկետը` մեկ տարի.
3) անհատույց պետական  աջակցության շրջանակներում ձեռք բերվող բնակարաններում կարող են բնակվել բացառապես այն քաղաքացիները, ովքեր Հայաստանի Հանրապետության այլ տարածքում չունեն սեփականության իրավունքով իրենց պատկանող բնակելի տարածություն և վերջին 5 տարիների ընթացքում չեն օտարել Հայաստանի Հանրապետության տարածքում սեփականության իրավունքով իրենց պատկանող բնակելի տարածություններ.
4) աջակցության տրամադրման պայմանների կատարման և տրամադրող գումարի նպատակային օգտագործման նկատմամբ կողմերի պարտավորություններն և իրավունքները, ինչպես նաև սույն որոշման այլ պայմաններ սահմանվում են Հայաստանի Հանրապետության օրենսդրությամբ սահմանված կարգով` աջակցություն ստացող քաղաքացու և Հայաստանի Հանրապետության Վայոց Ձորի մարզպետի միջև աջակցություն ստանալու մասին կնքված պայմանագրով: Ընդ որում անհատական բնակարանային շինարարություն իրականացնելու  դեպքում` աջակցության տրամադրման մասին պայմանագրի անբաժանելի մաս է համարվում շինարարական աշխատանքների ծավալաթերթը:
3. Հայաստանի Հանրապետության Վայոց Ձորի մարզպետին` 
1) Հայաստանի Հանրապետության Վայոց Ձորի մարզի Խաչիկ համայնքում առկա քանդման ենթակա վթարային` 4-րդ աստիճանի վնասվածություն ունեցող բնակելի տների բնակիչներին ֆինանսական աջակցություն տրամադրել Հայաստանի Հանրապետության կառավարության 2002 թվականի մայիսի 30-ի «Ռմբակոծությունների և ռազմական գործողությունների հետևանքով անօթևան մնացած քաղաքացիների վնասի փոխհատուցման` բնակարանային խնդիրների առաջնահերթ լուծման մասին» N 845-Ն որոշմամբ սահմանված ընթացակարգին համապատասխան.
2) աջակցություն ստանալու հավակնող անձանց աջակցության տրամադրման մասին համապատասխան պայմանագրերի կնքման գործընթացն ավարտել մեկ շաբաթյա ժամկետում.
3) իրականացնել հսկողություն սույն որոշման կատարման նկատմամբ:



ՀՀ տարածքային կառավարման նախարար Արմեն Գևորգյան

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՅՈՑ ՁՈՐԻ ՄԱՐԶՊԵՏԱՐԱՆԻՆ ՀԱՏԿԱՑՎԱԾ ԳՈՒՄԱՐԻ ԲԱՇԽՄԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը 

Նախագիծը մշակվել է՝ հիմք ընդունելով ՀՀ կառավարության 2012 թվականի մայիսի 24-ի N 711-Ն որոշման /այսուհետ՝ Որոշում/ 6-րդ կետի հանձնարարականը: Որոշմամբ հաստատված N 9 հավելվածի 3.1-րդ կետով  ՀՀ Վայոց Ձորի մարզի Խաչիկ համայնքի թվով 3 վթարային անհատական տների դիմաց հատկացվել է 30 000 հազ. դրամ փոխհատուցման գումար, սակայն համայնքում առկա են 4-րդ կարգի վթարային 54 տներ, որոնց բնակարանային խնդիրների լուծումը հրատապ բնույթ ունի: Հետևաբար հաշվի է առնվել նաև ՀՀ Վայոց Ձորի մարզի Խաչիկ համայնքի ղեկավարի և մարզպետի առաջարկները՝ ֆինանսական աջակցություն  տրամադրել համայնքի թվով 7 տնտեսության՝ դրանով իսկ լուծելով ավելի շատ կարիքավոր ընտանիքների պահանջմունքներ:

2. Ընթացիկ իրավիճակը և խնդիրները

ՀՀ Վայոց Ձորի մարզի սահմանամերձ Խաչիկ համայնքի 4-րդ կարգի վթարային անհատական տներում բնակվող թվով 7 ընտանիքներ չունեն համապատասխան բնակարանային պայմաններ:	

3. Տվյալ բնագավառում իրականացվող քաղաքականությունը

Խաչիկ համայնքի 4-րդ կարգի վթարային անհատական տներում բնակվող ընտանիքների բնակարանային պայմանների բարելավումն է:

4. Կարգավորման նպատակը և բնույթը

ՀՀ Վայոց Ձորի մարզի սահմանամերձ Խաչիկ գյուղի 4-րդ կարգի վթարային անհատական տների թվով 7 ընտանիքների բնակարանային պայմանների բարելավմանը ուղղված հարցերի կարգավորումն է:

5. Ակնկալվող արդյունքը

Իրավական ակտի կիրառման արդյունքում ակնկալվում է լուծել ՀՀ Վայոց Ձորի մարզի Խաչիկ սահմանամերձ գյուղի վթարային անհատական տներում ապրող թվով 7 ընտանիքների բնակարանային պայմանները:







ՀՀ տարածքային կառավարման նախարար Արմեն Գևորգյան















Տ Ե Ղ Ե Կ Ա Ն Ք
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

<<Հայաստանի Հանրապետության Վայոց Ձորի մարզպետարանին հատկացված գումարի բաշխման մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
 


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության Վայոց Ձորի մարզպետարանին հատկացված գումարի բաշխման մասին>> Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ տարածքային կառավարման նախարար Արմեն Գևորգյան
Հավելված  
ՀՀ կառավարության 2012 թվականի 
                                                               _________________-ի N ____ որոշման

